
საქართველოს შრომის, ჯანმრთელობისა და სოციალური დაცვის მინისტრის
ბ რ ძ ა ნ ე ბ ა
სპეცდაფინანსებაზე მყოფი სამედიცინო დაწესებულებებისათვის სპეცდაფინანსების დამატების ან სამედიცინო მომსახურების გამწევი სხვა  დაწესებულებებისათვის/ფიზიკური პირებისათვის სპეცდაფინანსების  საჭიროების, ოდენობისა და პირობების განსაზღვრის შესახებ

,,იმ სახელმწიფო პროგრამების/მათი ღონისძიებების/მოცულობების განსაზღვრის შესახებ, რომელთა განხორციელებაც სახელმწიფოს მიერ 2013 წელს ნაკისრი ვალდებულებების შესასრულებლად უწყვეტად გაგრძელდება საქართველოს შრომის, ჯანმრთელობისა და სოციალური დაცვის სამინისტროს სისტემაში განსახორციელებელი 2014 წლის შესაბამისი ჯანმრთელობის დაცვის სახელმწიფო პროგრამების დამტკიცებამდე ან/და „სახელმწიფო შესყიდვების შესახებ“ საქართველოს კანონის მოთხოვნათა შესრულებამდე, ან ვაუჩერის პირობების შესაბამისად, შესაბამისი მიმწოდებლების გამოვლენამდე“ საქართველოს მთავრობის 2013 წლის 31 დეკემბრის N397 დადგენილების (შემდგომში - საქართველოს მთავრობის 2013 წლის 31 დეკემბრის N397 დადგენილება) პირველი მუხლის მე-2 პუნქტის ,,ვ.ე“ და ,,ვ.ვ“
 ქვეპუნქტებისა და ,,საქართველოს შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2005 წლის 31 დეკემბრის N249 დადგენილებით დამტკიცებული დებულების მე-5 მუხლის მე-2 პუნქტის ,,ნ“ ქვეპუნქტის შესაბამისად, ვბრძანებ:

1. საქართველოს მთავრობის 2013 წლის 31 დეკემბრის N397 დადგენილების პირველი მუხლის მე-2 პუნქტის „ვ“ ქვეპუნქტის „ვ.ბ“ ქვეპუნქტით განსაზღვრული სპეცდაფინანსებაზე მყოფი რიგი სამედიცინო დაწესებულებების შეუფერხებელი ფუნქციონირების ხელშეწყობის მიზნით, სპეცდაფინანსებაზე მყოფი სამედიცინო დაწესებულებისთვის  - შპს „მედიქალ პარკი საქართველო“-თვის (მესტიის მუნიციპალიტეტი) განისაზღვროს სპეცდაფინანსების დამატების ოდენობა და პირობები დანართი N1-ის შესაბამისად.
2. დაევალოს საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - სოციალური მომსახურების სააგენტოს უზრუნველყოს ამ ბრძანების შესრულებისა და შპს „მედიქალ პარკი საქართველოს“ (მესტიის მუნიციპალიტეტი) შეუფერხებელი ფუნქციონირების ხელშეწყობის მიზნით, კანონმდებლობით გათვალისწინებული შესაბამისი ღონისძიებების გატარება. 
3. ბრძანება ძალაშია ხელმოწერისთანავე.

მინისტრი									დავით სერგეენკო

დანართი N1
შპს „მედიქალ პარკი საქართველო“ (მესტიის მუნიციპალიტეტი)
შპს „მედიქალ პარკი საქართველო“ (მესტიის მუნიციპალიტეტი) -  სპეცდაფინანსების დამატების ოდენობა განისაზღვროს თვეში 3,375 ლარით,  დაწესებულების შეუფერხებელი ფუნქციონირებისთვის დამატებით დასაკონტრაქტებელი სპეციალისტების ანაზღაურების მიზნით, ცხრილის შესაბამისად:

	ზოგადი ქირურგი
	1,875

